Liewe Gebedsvriende
 

Ek en my ma bespreek WATER en gesondheid en ek merk op dat ek gelees het dat jy 'n 45% kans staan op kolonkanker as jy o.a. te min water drink en ek merk op dat ek dan in die moeilikheid is, want water is vir my niks lekker nie.
 

Sy merk op:  Wilma, sal jy jou motor met coke en koffie was? Tog was jy jou liggaam met koeldrank en koffie i.p.v. water!!! En ek dink, ja EN Jesus se bloed was en reinig my hart van my sonde .... en NIKS anders nie, soos wat niks anders as WATER my liggaam skoon was nie....(ek moet se daardie vergelyking het nogal my aandag getrek na water ..) Ek probeer dus opnuut  ...
 

Die reiniging van sy bloed, plaas my terug in Sy hand.  Ek herinner my aan my hartoperasie.  Ek het saam met 'n 72 jarige tannie in die saal gelê en vroegoggend so teen die 4e dag, sê sy vir my "Wilmatjie, die vermetelheid wat die dr. gehad het om met MY hart in SY hand te staan - ek gaan hom 'n bietjie vasvat vanmôre." En so het ek dit nogal geniet om te hoor hoe ernstig sy hom berispe tydens besoektyd!!
 

En so is die God van lig ook God oor die duisternis in my en jou harte - en neem Hy jou vandaar na Sy lig.  Jou hart na Sy hand ... En Hy gebruik ons as Sy instrument om dit te doen aan ander.
 

Kom ons kyk na die harte-arbeiders -
Gert en Jeanette (omtrent 60 pastore) en Jacob (16 ander leiers) is aan die gang met hul opleiding in Kinkuni Noord Angola. BID dat die gelowiges se plek in God se hand, sal verstewig.
 

Ds Hein en die Suiderhofspan (na Warmquelle) en ds Dries Burger en Pioniersparkspan (na Swartbooisdrift) is oppad hierdie week en BID asb. dat God Sy regmatige plek sal kry in mense se harte.
 

Ons is dankbaar dat Erik en gesin veilig terug is vanuit Suid Afrika waar Klara Namibie verteenwoordig het met redenaars.
 

Ons werk 'soekend" en met versigtigheid aan 'n Meerdoelige Sentrum in Outjo. Ons steek ook maar kers op by ander aksies -  en Pieter en Estelle van NGK Outjo is oppad na Vredelust se Hartklop en om Helen Hendriks se betrokkenheid by aksies in Stellenbosch (Kayamandi) te gaan waarneem. BID vir hulle vir 'n veilige reis en dat ons die Here se leiding sal eien ....
 

Mag ons hierdie gebedsweek altyd beskikbaar wees/aanmeld/uitkyk na God se wil en soos iemand skryf WIN THE LOST AT ANY COST
 

Ons het hierdie week by die Interkerklike groep besin daaroor of ons nog OOIT daaraan dink dat mense rondom ons verlore gaan ...dit was goed om herinner te word daaraan.
En dit is ons OPDRAG vir hierdie week.
 

MAG DIE HERE ONS HELP ... hy wat ons HARTE vashou
MET GROETE VAN DIE KUNENESPAN
Wilma
